
TITULOL.
Disposicions xerais

Artigo 1. Obxecto

O presente Regulamento regula as condicions de participacion das vivendas de
estudantes universitarios no programa “EcoCompaiieir@s”, promovido pola Conselleria

de Medio Ambiente e Cambio Climatico da Xunta de Galicia no marco do Plan de Xestidn
de Residuos Municipais de Galicia (PXRMG) 2030. Establece os requisitos de acceso, os
dereitos e obrigas das vivendas participantes, o sistema de puntuacion, recofiecementos e
incentivos, e o réxime de baixas, control e proteccidn de datos aplicable durante o periodo
de execucién do programa.

Artigo 2. Ambito de aplicacién

Este Regulamento é de aplicacion a todas as vivendas que soliciten a sua adhesién ao
programa e sexan admitidas conforme aos requisitos do artigo 4, asi como as persoas que
as habitan durante o periodo de participacién.

Artigo 3. Definicions
« Vivenda participante: unidade de convivencia inscrita no programa, formada por dous
ou mais estudantes, que constitue a unidade de participacién para todos os efectos.

+ Persoa de contacto: persoa maior de idade, residente na vivenda, designada como
interlocutora co equipo xestor e asinante do convenio de adhesién.

+ Equipo xestor: equipo técnico responsable da execucién do programa.

» Reto: actividade practica de xestidn de residuos que a vivenda debe completar e
acreditar para sumar puntuacion. O programa consta dun reto inicial de habilitacion
(Reto 0), sen puntuacion, e nove retos puntuables.

« Plataforma: aplicacion web do programa EcoCompaiieir@s a través da cal se xestiona
a inscricion, a participacién, a puntuacién e a comunicacion.

TITULOIL.
Requisitos e proceso de adhesion

Artigo 4. Requisitos de participacion
Para poder participar no programa, a vivenda debera cumprir todos os seguintes requisitos:

1. Estar situada no Concello de Santiago de Compostela ou nalgun dos concellos da sua
area metropolitana (Ames, Boqueixén, Brion, O Pino, Oroso, Teo, Trazo, Val do Dubra e
Vedra).

2. Estar ocupada maioritariamente por estudantes universitarios matriculados na USC
durante o curso académico 2026/2027, cun minimo de dous conviventes que cumpran
esta condicion. O resto de conviventes poderan ser estudantes doutros centros ou
persoas traballadoras, sen que iso afecte a validez da vivenda participante.

3. Estar ocupada por un minimo de ddas persoas conviventes, de acordo co contrato de
arrendamento que se asinase coa propiedade.

4. Contar cunha persoa de contacto designada, maior de idade, que asine o convenio de
adhesién en representacién da vivenda.

5. Asumir o compromiso de participacion activa durante todo o periodo de execucion do
programa.

Artigo 5. Proceso de inscricion e adhesion

A adhesidn realizarase a través do formulario en lifia dispofiible na plataforma. Tras a
inscricion, o equipo xestor confirmara que a vivenda cumpre os requisitos de participacién,
coordinara a distribuciéon do Kit EcoCompafieir@s e activara o acceso a plataforma. O
proceso completo, desde a inscricion ata a activacidn, ten un tempo obxectivo dun maximo
de 3 dias laborables. A adhesion formalizase mediante a aceptacion expresa do presente
Regulamento por parte da persoa de contacto, nos termos recolleitos no Anexo I. A
adhesién de novas vivendas ao programa unicamente serd posible ata o inicio do Reto 3.
Transcorrido este prazo non se admitiran novas incorporacions.

Artigo 6. Persoa de contacto e representacion da vivenda

A persoa de contacto actia como interlocutora Unica da vivenda ante o equipo xestor, sen
prexuizo de que calquera convivente poida participar nas actividades e retos do programa.
A substitucién da persoa de contacto debera comunicarse ao equipo xestor e non require
unha nova adhesion, sempre que a vivenda mantefia o cumprimento dos requisitos do
artigo 4.

TITULO IIL.
Dereitos e obrigas das vivendas
participantes

Artigo 7. Dereitos

+ Recibir o Kit EcoCompafieir@s e os materiais formativos do programa sen custo
ningun.

+ Acceder a plataforma, aos moédulos de formacidn e a canle de atencién directa cun
tempo de resposta garantido de 24 horas en dias habiles.

+ Recibir visitas de benvida, sequimento e, no seu caso, reactivacion por parte da persoa
especialista en educacion ambiental, sempre previamente concertadas coa vivenda.

« Consultar en todo momento a sua puntuacion acumulada, a sta posicidon no ranking e
o historial de retos completados.

« Optar aos recofiecementos e incentivos previstos no Titulo V nas condiciéns
establecidas neste Regulamento.

« Exercer os seus dereitos de acceso, rectificacion, cancelacion e oposicion (dereitos
ARCO) sobre os seus datos persoais, conforme ao Titulo VII.

Artigo 8. Obrigas
+ Instalar e manter operativo o sistema de separacion de residuos facilitado polo
programa durante todo o periodo de participacion.

« Completar e rexistrar na plataforma os retos mensuais conforme as instruciéns
publicadas, achegando evidencia veraz da sua realizacion.

« Facilitar a informacion sobre a sla participacion no programa que lle sexa requirida
pola organizacion.

+ Manter actualizados os datos de contacto e o nimero de persoas conviventes na
plataforma.

« Facer un uso responsable e veraz do sistema de puntuacién, absténdose de calquera
practica fraudulenta conforme ao artigo 17.

+ Respectar as normas de convivencia e as condicidns de uso dos espazos e instalacidns
nas actividades presenciais do programa (visitas guiadas, sesions, actos institucionais).

TITULO IV.
Sistema de participacion e puntuacion

Artigo 9. Unidade de participacion

A vivenda, e non a persoa individual, constitle a unidade de participacién do programa. A
puntuacion, os recofiecementos e as consecuencias das baixas ou incidencias aplicanse a
vivenda no seu conxunto, con independencia de que convivente concreto rexistrase cada
participacion.

Artigo 10. Retos

O programa estruturase nun reto inicial de habilitacion (Reto 0) e nove retos puntuables,
publicados na plataforma, cunha duracién de entre unha semana e un mes natural. Cada
reto inclie instrucions, un médulo formativo asociado e os criterios de evidencia requirida
(cuestionario, fotografia ou ambos), conforme ao calendario e contidos descritos na
Proposta Técnica do programa.

Artigo 11. Sistema de puntuacion

A participacidn organizase nun reto de habilitacidn previo, sen puntuacion, e tres fases de
puntuacién crecente, segundo a seguinte taboa:

Habilitacion RetoO0 O puntos Mes 1 (simultdneo ao Reto 1)

Fase 1. Instalacion

~ 1-3 30 puntos Meses 1-3 (set.—nov. 2026)
e cofiecemento
Fase 2 - Xestion Meses 4-6 (dec. 2026—feb.
avanzada e B PUnEEE 2027)
T e et e 7-9 60 puntos Meses 7-9 (mar.—maio. 2027)

comunidade

O Reto 0 é de cumprimento obrigatorio para habilitar a participacion da vivenda, pero non
outorga puntuacion nin computa na progresién de fases nin nos limiares do Titulo V. Os
retos 1a 9 poderan sumar, adicionalmente, ata 5 puntos extra por publicacions en redes
sociais que etiqueten o programa, conforme as bases publicadas na plataforma.

Artigo 12. Rexistro e validacion de participacions

As vivendas rexistraran a sua participaciéon en cada reto a través da plataforma, dentro
do prazo fixado para cada un. O equipo xestor validara as participacions rexistradas nun
prazo maximo de 3 dias laborables. As participacidns non validadas por falta de evidencia
suficiente, ou presentadas féra de prazo, non computaran puntuacion para ese reto, sen
prexuizo de que a vivenda poida seguir participando nos retos seguintes.

Artigo 13. Ranking publico
A plataforma publicard un ranking publico de vivendas, actualizado periodicamente,
coa puntuacion acumulada de cada unha e a sua posicion relativa. A participacion no

programa implica a aceptacion da publicaciéon do nome identificativo da vivenda (ou do
cédigo de referencia que se lle asigne) no devandito ranking.

Programa de concienciacion en xestion de residuos para estudantes universitarios en Santiago de Compostela 9

TiTULOV.
Reconecementos e incentivos

Artigo 14. Recoiiecementos para vivendas participantes
Ao finalizar o programa outorgaranse os seguintes recofiecementos:

« Distincion especial para as tres vivendas con maior puntuaciéon acumulada.

+ Certificado ou diploma de participacion para as vivendas que completasen un minimo
de 7 dos 9 retos puntuables.

« Mencidn honorifica ao manifesto verde (Reto 9) mais representativo do espirito do
programa, a criterio do equipo xestor.

Para optar a calquera destes recofiecementos, a vivenda debera ter completado un
minimo de 7 dos 9 retos puntuables.

Artigo 15. Sistema de incentivos

a) Incentivos de participacion nos retos

Cada reto puntuable leva asociado un premio propio, vinculado a habitos de consumo
responsable, prevencion de residuos e economia circular. En cada reto, o premio
adxudicase as tres vivendas mellor clasificadas na clasificacion dese reto e, mediante
sorteo, a un numero adicional de vivendas seleccionadas entre as que o completasen.
O numero de prazas de sorteo de cada reto publicarase na plataforma xunto coas
instrucions do reto, conforme a Proposta de retos e premios. Se un reto non rexistra
participantes suficientes, podera declararse deserto.

En caso de empate a puntos entre vivendas que afecte as posiciéns premiadas dun reto,

resolverase a favor da vivenda que rexistrase antes a sua participacion validada nese reto.
De persistir o empate, decidirase por sorteo.

b) Incentivos finais

Como peche do sistema de incentivos, o programa entregara abonos para un dos festivais
de veran 2027 patrocinados pola Xunta de Galicia no acto institucional de peche, a duas
vivendas premiadas:

+ Premio do ranking: un abono para cada persoa convivente da vivenda que ocupe a

primeira posicion do ranking final.

Programa de concienciacion en xestion de residuos para estudantes universitarios en Santiago de Compostela 10

+ Premio por sorteo: un abono para cada persoa convivente dunha vivenda
seleccionada por sorteo. O sorteo realizarase exclusivamente entre as vivendas que
completasen a totalidade dos retos puntuables. Unicamente no caso de que ningunha
vivenda completase os nove retos, o sorteo estenderase 3as vivendas situadas entre as
25 mellores posicions do ranking. En ambos casos queda excluida a vivenda gafiadora
do premio do ranking.

A efectos do cdmputo de abonos considerarase un maximo de cinco persoas

conviventes por vivenda, rexistradas na plataforma antes do inicio do Reto 3, ata un
maximo total de dez abonos entre as duas vivendas premiadas (clasificacion e sorteo). O
numero de abonos efectivamente entregados dependera do nimero de conviventes de
cada vivenda premiada, polo que podera ser inferior a dez. O nimero de abonos e o seu
importe axustaranse a tarifa oficial do festival seleccionado e a dotacién orzamentaria do
programa cando se publiquen. Estes premios son independentes dos recofiecementos do
artigo 14.

En caso de empate a puntos na primeira posicion da clasificacion final, resolverase a favor
da vivenda que completase maior numero de retos puntuables; de persistir, a favor da
que antes alcanzase devandita puntuacion; e en ultimo termo, por sorteo.

Os abonos entregados como premio son privados e intransferibles: non poderdn cederse

a terceiros nin ser obxecto de revenda. O incumprimento desta condicion facultara ao
equipo xestor para revogar o premio.

Artigo 16. Rede de embaixadoras e embaixadores ambientais

As vivendas cuxa puntuacion se sitlue no percentil 75 ou superior, que completasen

un minimo de 7 dos 9 retos puntuables e manifesten expresamente o seu interese,
poderan ser convidadas a integrar a rede de embaixadoras e embaixadores ambientais do
programa a partir do Reto 7, recibindo formacion especifica adicional.

ft

“ﬁ

TITULO VL.
Validacion, control e réxime de baixas

Artigo 17. Medidas de validacion e control antifraude

Co fin de garantir a fiabilidade do sistema de participacion, o programa aplicara as
seguintes medidas:

« Validacién manual aleatoria de participacions.
+ Revision técnica das evidencias fotograficas achegadas.
« Verificacion de datas e metadatos das evidencias.

« Auditorias presenciais aleatorias, mediante visitas de verificaciéon previamente
concertadas coa vivenda.

+ Deteccion de duplicidades ou reutilizacion de evidencias xa presentadas en retos
anteriores.

A deteccion dunha participacién fraudulenta dara lugar @ anulacién da puntuacién obtida
no reto correspondente e, en caso de reincidencia, podera determinar a exclusion da
vivenda do programa conforme ao artigo 19.

Artigo 18. Réxime de incidencias

Calquera incidencia relativa ao funcionamento da plataforma, 4 validaciéon dunha
participacién ou ao trato recibido podera comunicarse a canle de atencién directa. O
equipo xestor confirmara a recepcion nun prazo maximo de 24 horas habiles e resolvera a
incidencia no prazo mais breve posible, deixando constancia diso no sistema de xestién do
programa.

Programa de concienciacion en xestion de residuos para estudantes universitarios en Santiago de Compostela 12

Artigo 19. Causas e procedemento de baixa
Serdn causas de baixa dunha vivenda participante:

« A solicitude voluntaria de baixa por parte da persoa de contacto.
+ O incumprimento dos requisitos de participacién do artigo 4.

« Alinactividade continuada durante mais de dous meses consecutivos sen resposta ao
protocolo de reactivacién do artigo 20.

+ A comision de fraude reiterado no rexistro de participacions, conforme ao artigo 17.

A baixa sera comunicada por escrito & persoa de contacto, con indicacién da causa. A
baixa non exime a vivenda da obriga de conservar ou, se é o caso, devolver os materiais do
programa se asi se solicita expresamente.

Artigo 20. Inactividade e reactivacion

Cando unha vivenda non rexistre ningunha participacién durante dous meses
consecutivos, o sistema de alertas temperds da plataforma notificarallo ao equipo
xestor, que activara unha visita de reactivacién para cofecer as causas do desenganche e
valorar conxuntamente coa vivenda as posibilidades de retomar a participacion antes de
proceder, se é o caso, 4 baixa.

Artigo 21. Substitucion de conviventes
O cambio dunha ou varias persoas conviventes da vivenda ao longo do programa non
afecta a continuidade da participacién nin & puntuacion acumulada, sempre que a

vivenda mantefia o nimero minimo de estudantes matriculados esixido no artigo 4 e se
comunique o cambio ao equipo xestor.

CYsCOMPANEIR@S

TITULO VII.
Comunicacion, imaxe e proteccion de
datos

Artigo 22. Canles de comunicacion e atencion

O programa pora a disposicion das vivendas unha canle de atencién directa por correo
electronico, xestionada pola persoa especialista en educacién ambiental, cun tempo de
resposta garantido de 24 horas en dias habiles.

Artigo 23. Uso de contidos e autorizacion de imaxe

As fotografias, videos, manifestos verdes e demais contidos achegados polas vivendas
como evidencia de participacién poderan ser incorporados a galeria de evidencias
destacadas e republicados nas canles de comunicacién do programa (redes sociais,
plataforma, materiais de difusion), para o que a vivenda outorga a sua autorizacion para
tal efecto, revogable en calquera momento mediante comunicacién ao equipo xestor.

Artigo 24. Proteccion de datos persoais

O tratamento dos datos persoais das persoas conviventes e da persoa de contacto
realizarase de conformidade co Regulamento (UE) 2016/679 (RXPD) e coa Lei organica
3/2018, de proteccion de datos persoais e garantia dos dereitos dixitais. A adhesion
ao programa requirira o consentimento explicito da persoa de contacto mediante o
formulario de inscricidn. As persoas interesadas poderan exercer os seus dereitos de
acceso, rectificacion, supresién, oposicion, limitacion do tratamento e portabilidade
dirixindose ao equipo xestor a través das canles indicadas no artigo 22.

Programa de concienciacion en xestion de residuos para estudantes universitarios en Santiago de Compostela 14

TITULO VIIL.
Disposicions finais

Artigo 25. Modificacion do regulamento

O equipo xestor, logo da validacion da Conselleria de Medio Ambiente e Cambio Climatico
da Xunta de Galicia, podera modificar o presente Regulamento cando resulte necesario
para o correcto funcionamento do programa. Calquera modificacidn sera comunicada as
vivendas participantes cunha antelacion minima de 15 dias naturais a sua entrada en vigor
a través das canles habituais de comunicacién.

Artigo 26. Aceptacion e vixencia

A adhesion ao programa implica a aceptacion integra do presente Regulamento. Este
Regulamento entrara en vigor na data de apertura de inscricidns e manterd a sua
vixencia durante o periodo de execucién do programa, ata o acto de peche e a entrega da
Memoria Final.

Artigo 27. Resolucion de dubidas e contacto

Calquera dubida sobre a interpretacion ou aplicacién deste Regulamento podera dirixirse
ao equipo xestor a través da canle de atencidn directa do programa.

y 4

| 4

ANEXO 1.
Declaracion de adhesion (modelo)

Don/Dona , maior de idade,
con DNI/NIE , en representacién da vivenda situada en
, ocupada

por estudantes universitarios matriculados no curso 2026/2027, DECLARA:

1. Que cofiece e acepta integramente o presente Regulamento de Participacién do
programa EcoCompafieir@s.

2. Que avivenda cumpre 0s requisitos establecidos no artigo 4.

3. Que presta o seu consentimento para o tratamento dos datos persoais facilitados,
conforme ao artigo 24.

4. Que, se é 0 caso, autoriza / non autoriza (riscar o que non proceda) o uso de
fotografias e contidos da vivenda nas canles de comunicacion do programa, conforme
ao artigo 23.

En ,a de de 2026.

Sinatura da persoa de contacto:

Programa de concienciacion en xestion de residuos para estudantes universitarios en Santiago de Compostela 16

